კავშირი „საფარი“		OSGF
2019 წლის ასოცირების შეთანხმებისა და დღის წესრიგის შესრულების 
სამოქმედო გეგმის პროექტთან დაკავშირებული შენიშვნები
თანასწორობის ქვეთავის შესაბამისად



ზოგადი ხასიათის შენიშვნები:
1. რიგ აქტივობებს საერთოდ არ აქვს მითითებული ბიუჯეტი, ხოლო რიგ აქტივობებს არარელაისტური ბიუჯეტები უწერია, ასე მაგალითად 11.2, 11.10, 19.6 და სხვა - სადაც 3 საინფორმაციო შეხვედრისთვის გამოყოფილია 50 000 ლარი. იქმნება შთაბეჭდილება, რომ ეს ბიუჯეტი არ დათვლილა, ისე მიეთითა.
2. აქტივობები არ არის გაწერილი კონკრეტული დირექტივების შესრულების შესაბამისად, არამედ აქტივობაში 495.2 მითითებულია ზოგადად XXX თავით გათვალისწინებული დირექტივების შესაბამისი საკანონმდებლო ცვლილებების  მიღება. აღნიშნული აქტივობა არის ზედმეტად ზოგადი, საჭიროებს კონკრეტიკას.

საკითხები, რომელიც გათვალისწინებულია დღის წესრიგით და არ არის ასახული სამოქმედო გეგმაში:
1. გეგმაში არც ერთი აქტივობა არ უკავშირდება ქალთა პოლიტიკურ გაძლიერებას, მაშინ როცა დღის წესრიგის საშუალოვადიან პრიორიტეტებში საქართველოს ევალება კონკრეტული ნაბიჯების გადადგმა პოლიტიკაში ქალთა მონაწილეობის გასაზრდელად.
2. გეგმაში ცალკე გამოყოფილი არ არის სექსუალური შევიწროების რეგულირება, მაშინ როცა აღნიშნული გათვალისწინებულია დირექტივით #2004/113/EC და ამჟამად ბიუროზე დარეგისტრირებულია შესაბამისი ცვლილებები, კარგი იქნება თუ პირდაპირ ასახავთ გეგმაშიც.
3. გეგმაში არ არის მითითებული აქტივობები, რომელიც ასოცირების დღის წესრიგის თანასწორობის ქვეთავის პირველი მოკლევადიანი პრიორიტეტის შესაბამისიად გულისხმობს თანასწორი მოპყრობის უზრუნველყოფას რელიგიური, სექსუალური და სხვა უმცირესობებისთვის თანასწორობის უზრუნველსაყოფად. 
4. [bookmark: _GoBack]კვლავ არ გვხვდება სპეციალური აქტივობა, რომელიც ეხება ასოცირების დღის წესრიგის თანასწორობის ქვეთავის საშუალოვადიან პრიორიტეტს დედობისა და მშობლობის დაცვის ხელშესწყობასთან დაკავშირებით. შეგახსენებთ, რომ აღნიშნული პრიორიტეტი ძველ დღის წესრიგშიც იყო და წლებია არ სრულდება გაურკვევები მიზეზებით.


სხვა შენიშვნები და რეკომენდაციები:
1. სამოქმედო გეგმაში გენდერული და ოჯახური ძალადობის პრევენციის მიზნით მითითებულია მხოლოდ საინფორმაციო შეხვედრების ორგანიზება და არაფერია ნახსენები ზოგადად პრევენციის მექანიზმზე და მოძალადეთა ქცევის კორექციის კურსებზე, რომელიც მეორადი პრევენციის აუცილებელი შემადგენელი ნაწილია. 
2. გეგმაში არც ერთი აქტივობა არ ეთმობა ქალთა ეკონომიკურ გაძლიერებას; შესაძლოა დაემატოს აქტივობა თანაბარ ანაზღაურებასთან დაკავშირებით, ვინაიდან აღნიშნული საკანონმდებლო რეგუალციაზე უკვე დაწყებული აქვს მუშაობა პარლამენტში არსებულ გენდერული თანასწორობის საბჭოს.

